Nafarroako Parlamentuko Mahaiak, 2016ko apirilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Juan Luis Sánchez de Muniáin Lacasia jaunak aurkeztutako gaurkotasun handiko galdera, 2012an kendutako aparteko ordainsaria ordaintzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko apirilaren 25ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko Juan Luis Sánchez de Muniáin jaunak, Legebiltzarreko Erregelamenduan ezarritakoaren babesean, honako galdera hau aurkezten du, Ogasuneko eta Finantza Politikako kontseilari Mikel Aramburu jaunak ahoz erantzun diezaion Osoko Bilkuran: 

2016rako Nafarroako Aurrekontu Orokorrei buruzko Foru Legearen 35. xedapen gehigarriak honako hau ezartzen du: “[...] 2012an kendutako aparteko soldatatik ordaintzeko dagoen zatiaren itzulketak lehentasunezkoak izanen dira beren kopurua 2016ko ekitaldian zehar handitzeko orduan, diru-sarrerei buruzko aurreikuspenek horretarako bidea ematen badute”. 

Apirilaren 14ko Osoko Bilkuran Ogasuneko kontseilariak adierazi zuen diru-bilketa ondo zihoala. 

Apirilaren 19an, asteartez, Espainiako Gobernuak iragarri zuen Estatuko Administrazioko langileek apirilari dagokion nominan berreskuratuko dutela kendutako aparteko ordainsaritik falta dena. 

Gertaera horiek eta lau alderdiko gobernuaren taldeek bultzatuta Aurrekontuei buruzko Legean onetsi dena kontuan hartuta, 

Asmorik al du Gobernuak 2012an kendutako aparteko ordainsaritik falta dena apiril honetako nominan ordaintzeko, Nafarroako enplegatu publikoak Estatukoak baino okerrago egon ez daitezen? 

Iruñean, 2016ko apirilaren 20an

Foru parlamentaria: Juan Luis Sánchez de Muniáin

